
<ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ>

2023-2025 ԹՎԱԿԱՆՆԵՐԻ ՄԻՋՆԱԺԱՄԿԵՏ ԾԱԽՍԱՅԻՆ ԾՐԱԳՐԻ ԵՎ 2023 ԹՎԱԿԱՆԻ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՅՏ
1. ԶԱՐԳԱՑՄԱՆ ՄԻՏՈՒՄՆԵՐԸ ՆԱԽՈՐԴՈՂ ՄԻՋՆԱԺԱՄԿԵՏ ՀԱՏՎԱԾՈՒՄ
2021 թվականին տնտեսական զարգացման քաղաքականության շրջանակը կառուցվել է ՀՀ կառավարության` 2019 թվականի փետրվարի 8-ի թիվ 65-Ա որոշմամբ հաստատված ծրագրի առաջնահերթությունների և 18 օգոստոսի 2021 թվականի N  1363 - Ա որոշմամբ հաստատված ՀՀ կառավարության հնգամյա ծրագրի շուրջ: 
Գյուղատնտեսություն
Գյուղատնտեսության ծավալը 2021թ․ հունվար–դեկտեմբերին նվազել է 1․1%-ով։ Ենթաոլորտներից բուսաբուծության  ծավալն նվազել է 3.1%–ով, իսկ անասնաբուծության ծավալն աճել է 0.8%–ով։ Ձկնորսության ծավալն աճել է 3․2%–ով։ 

Գյուղատնտեսության ծավալի աճ, 

նախորդ տարվա նույն ժամանակաշրջանի նկատմամբ, %


Ագրոպարենային համակարգի զարգացման քաղաքա​կանության մեջ որպես հիմնական գերակայություններ են դրված եղել՝ գյուղատնտեսության ռեսուրսային ներուժի արդյունավետ օգտագործումը, պարենային անվտանգության մակարդակի բարձրացումը, առաջադիմական տեխնոլոգիաների ներդրումը, գյուղատնտեսության ինտենսիվացման մակարդակի բարձրացումը, բնակլիմայական ռիսկերի մեղմումն ու տնտեսավարողների եկամուտների ավելացումը: 

Հայաստանի Հանրապետության ագրարային հատվածում կառավարության կողմից իրականացվող քաղաքականությունը նպատակաուղղված է եղել գյուղատնտեսության արդյունավետության բարձրացմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերքներ վերամշակողների, սպասարկող ենթակառուցվածքների եկամուտների ավելացմանը և երկրի պարենային անվտանգության մակարդակի բարձրացմանը։ 

Ագրոպարենային ոլորտի բարե​փոխումներն ուղղվել են պետական աջակցության ծրագրերի իրականացմանը, հողային ռեսուրսների նպատակային օգտագործման վիճակի բարելավմանն ու հողատեսքերի խոշորացմանը, գյուղատնտեսության տնտեսավարման  ձևերի զարգացմանը` հատկապես կոոպերացիայի խթանմանը, ոլորտում գործունեության նպաստավոր պայմանների ստեղծմամբ` մրցունակության բարձրացմանը, մատչելի մեխանիզմների կիրառմամբ` ագրոպարենային ոլորտի տեխնիկական հագեցվածության վիճակի բարելավմանը, գյուղատնտեսական մթերքների իրացման պայմանների բարելավմանը, գյուղատնտեսությունում ամբողջական ապահովագրական համակարգի ներդրման համար նախադրյալների ստեղծմանը և ագրարային արտադրական և սպասարկման գործընթացներում արդիական մեթոդների և տեխնոլոգիաների ներդրման աջակցությանը: 


ՀՀ վիճակագրական կոմիտեի տվյալների համաձայն 2021 թվա​կանին գյուղատնտեսության համախառն արտա​դրանքի արժեքը կազ​մել է 933 մլրդ դրամ, որը նախորդ տարվա նույն ժամանակահատվածի նկատմամբ կազմում է 98.9%։ Ընդ որում բուսաաբուծության համախառն արտադրանքը կազմել է 469,4 մլրդ դրամ, որը նախորդ տարվա նույն ժամաանակահատվածի նկատմամբ կազմել 96.9%, իսկ անասնաբուծության համախառն արտադրանքը՝ 463,5 մլրդ դրամ, որը նախորդ տարվա նույն ժամաանակահատվածի ցուցանիշին գերազանցում է 0.8 %-ով: 

Գյուղա​տնտեսության առջև ծառացած խնդիր​ների լուծ​ման արդյունավետ միջոցներից են գյուղատնտեսությունում տնտեսավարողների վար​կա​վոր​ման մատչելիու​թյան բարձրացումը և վարկավորման պայմանների բարելա​վումը: Վերջինս հնա​րա​վորություն կըն​ձեռի ընդլայնել գյուղա​ցիա​կան տնտեսու​թյունների կարողությունները, բարձրացնել ոլորտի մրցու​նակությունը, նպաս​տել հա​մայնքների ամրապնդմա​նը, բարելավել գյուղա​կան բնակչության կենսապայ​մաններն ու կյանքի որակը, բարձ​րացնել երկրի պարե​նային անվտան​գու​թյան մակարդակը: 

Գյուղատնտեսական նշանակության վարելահողերի շուրջ 50%-ը ներկայումս նպատակային չի օգտագործվում։ Դա պայմանավորված է մի քանի փոխկապակցված գործոններով: Այս առումով 2020 թվականին ՀՀ մարզերում իրականացված հարցման արդյունքում ի հայտ են եկել ՀՀ համայնքներում քաղաքացիների և իրավաբանական անձանց սեփականություն հանդիսացող գյուղատնտեսական նշանակության հողերի չմշակման պատճառները։ Դրանք են՝ հողակտորների մասնատվածությունն ու փոքր չափսերը, ցածր եկամտաբերությունը, շրջանառու միջոցների անբավարարությունը, ոռոգման ջրի անհասանելիությունը կամ անբավարար մատակարարումը, գյուղատնտեսական արտադրանքի իրացման դժվարությունը, հողօգտագործողի՝ սեփականատիրոջ բացակայությունը և այլն։ Մասնավորապես, 2014 թվականին իրականացված գյուղատնտեսական համատարած հաշվառման տվյալներով, գյուղատնտեսական հողամասերի միջին տարածքը կազմում է 1.48 հա (սկսած 0.72 հա-ից ՀՀ Արարատի մարզում մինչև  2.54 հա ՀՀ Շիրակի մարզում) իրավաբանական անձի կարգավիճակ չունեցող տնտեսությունների համար և 62.57 հա (սկսած 18.38 հա-ից ՀՀ Արարատի մարզում մինչև 182 հա ՀՀ Արմավիրի մարզում) այդպիսի կարգավիճակ ունեցողների դեպքում։ Գյուղացիական տնտեսությունների 45 տոկոսը կազմված են երեք և ավելի հողամասերից, իսկ 20 տոկոսը՝ հինգ և ավելի հողամասերից: Միաժամանակ, գործող իրավական և կազմակերպական կառուցակարգերը, այդ թվում ՀՀ հողային օրենսգրքով սահմանված կառուցակարգերը, չեն նախատեսում Կառավարության ակտիվ մասնակցություն գյուղատնտեսական նշանակության հողերի օգտագործման մակարդակի բարձրացմանը:   

 Ներկայացվող ծրագիրը նպատակ ունի ստեղծել Հայաստանի Հանրապետության գյուղատնտեսական նշանակության հողերի կառավարման նոր գործիքներ (վարձակալության և ձեռք բերման միջնորդություն, հողերի կոնսոլիդացիա, հողերի բանկավորում և գյուղատնտեսական նշանակության հողերի օգտագործման մշտադիտարկում)՝ ունենալով զարգացման նպատակների ավելի լայն շրջանակ։ Նշված գործիքների իրականացման համար պատասխանատու կառույց է հանդիսանալու ՀՀ Էկոնոմիկայի նախարարության համակարգմամբ ստեղծվող հողային գործակալությունը։ 

Բուսաբուծության ճյուղում 2020 թվականի նկատմամբ 2021 թվականին նվազել է հացահատիկի և հատիկաընդեղենի համախառն բերքի արտադրությունը՝ 37,7%-ով, բանջարեղենի արտադրությունը՝ 10․6%-ով, կարտոֆիլինը՝ 16․6%-ով, և խաղողի արտադրությունը՝ 16․3%-ով, իսկ պտղի համախառն բերքի ծավալը աճել է 17,3 %-ով։ Ինչ վերաբերում է անասնաբուծության ճյուղին, ապա տարեսկզբին գրացվել է գյուղատնտեսական կենդանիների գլխաքանակի աճ՝ խոշոր եղջերավորների գլխաքա​նակը աճել է 5․3 %-ով, ոչխար​ների ու այծերի՝ 8․4%-ով, իսկ խոզերինը և թռչուններինը նվազել են համապատասխանաբար 10․3% և 4․4%-ով։ 2021 թվականին 2020 թվականի նկատմամբ 1,8%-ով ավել գյուղատնտեսական կենդանի և թռչուն է իրացվել սպանդի համար, ինչպես նաև 7%-ով պակաս ձու է արտադրվել։ Ավելացել է կաթի արտադրությունը՝ արտադրվել է 670.6 հազար տոննա կաթ, որը 2020 թվականի նկատմամբ կազմում է 102.5 %, այսինքն ավելացել է 2,5 %-ով։ 

Գյուղատնտեսական մթերքներ վերամշակող արդյունաբերությունը հանդի​սա​​նում է գյուղա​տնտեսական մթերքների երաշխավորված իրացման և վերար​տադրության ապահովման կարևորագույն ոլորտներից մեկը, և տնտեսության այդ ոլորտի զար​գաց​ման մակարդակը մեծապես պայմա​նա​վորում է գյուղատնտեսության զար​գացումը:

    Գյուղատնտեսական մթերքներ վերամշակող արդյունաբերությունը հանրա​պե​տու​թյան արդյունաբերության առաջատար ճյուղերից է, վերջինիս մասնաբաժինը երկրի համախառն ներքին արդյունքում (ՀՆԱ) կազմում է տարեկան շուրջ 11.1%։
Գյուղատնտեսական մթերքներ վերամշակող արդյունաբերությունը հանրա​պե​տու​թյան արդյունաբերության առաջատար ճյուղերից է, վերջինիս տեսակարար կշիռն ամբողջ արդյունաբերության համախառն արտադրանքի մեջ 2021 թվականի տվյալներով կազմել է 32.9%, իսկ մշակող արդյունաբերությունում՝ 52.4%: 2021 թվականին մթերվել է շուրջ 269.5 հազար տոննա պտուղբանջարեղեն և խաղող: 2021 թվականին մթերված պտուղբանջարեղենի և խաղողի արժեքը կազմել է շուրջ 36.6 մլրդ դրամ։
Ելնելով ոլորտի առանձնահատկություններից և երկրի պարենային անվտան​գության խնդիրներից՝ 2021 թվականին շարունակվել է գյու​ղա​տնտեսության պե​տա​կան աջակցության քաղաքա​կա​նու​թյունը հետևյալ ծրագրերի իրականացմամբ. 

 - գյուղատնտեսության ոլորտում տնտեսավարողներին և գյուղատնտեսական մթերքների վերամշակող սուբյեկտներին վարկերի տոկոսադրույքների սուբսիդավորման և փոխհատուցման մեխանիզմների կիրառում,

- մատչելի մեխանիզմներով՝ ֆինանսական վարձակալությամբ, լիզինգով գյուղա​տնտեսական և ագրոպարենային ոլորտի տեխնիկական միջոցների մատակարարում,

- ժամանակակից տեխնոլոգիայով մշակվող ինտենսիվ այգեգործության,  բարձրարժեք մշակաբույսերի արտադրության  խթանման, ոռոգման արդիական տեխնոլոգիաների, ջրավազանների, կարկտապաշտպան ցանցերի ներդրման միջոցառումներ,  

- փոխհատուցման մեխանիզմների կիրառմամբ ջերմատնային տնտեսությունների, «խելացի» անասնաշենքերի ներդրում,

- խաղողագործության և գինեգործության զարգացման միջոցառումներ,

- հողերի ագրոքիմիական հետազոտություններ և բերրիության բարձրացում,

- անասնաբուծության զարգացմանն ուղղված պետական աջակցության ծրագրերի իրականացում, 

- անասնապահության ոլորտում առաջադիմական տեխնոլոգիաների ներդրում, 

- գյուղատնտեսությունում ապահովագրական փորձնական ծրագրի իրականացում,

- տեղեկատվական և խորհրդատվական ոլորտի ամրապնդում և զարգացում,

- սերմերի որակի ստուգում և պետական սորտափորձարկում,

- բույսերի պաշտպանության միջոցառումներ,

- գյուղատնտեսական կենդանիների վարակիչ հիվանդությունների դեմ հակահամաճարակային միջոցառումներ,

- տնտեսավարողներին գարնանացան և աշնանացան որոշ մշակաբույսերի սերմերի ձեռքբերման մատչելիության ապահովում,

- բնական կերհանդակների նպատակային և համակարգված օգտագործում։
Շարունակվել են իրականացվել գյուղատնտեսության ոլորտի պետական օժանադության ծրագրերը, որոնք արդյունավետության բարձրացման նպատակով պարբերաբար կատարվել են մի շարք փոփոխություններ և լրացումներ, մասնավորապես ՀՀ կառավարության 2021  թվականի փետրվարի 11-ի N 175-Լ որոշմամբ մինչև 2021  թվականի դեկտեմբերի 31-ը ֆինանսական կառույցների կողմից ՀՀ դրամով տրամադրվող վարկերի կամ լիզինգի փաստացի տոկոսադրույքը չի գերազանցել 14%-ը և սուբսիդավորումն իրականացվել է այնպիսի չափաքանակով, որ վարկերը կամ լիզինգը տնտեսավարողներին հասանելի են եղել 0% տոկոսադրույքով։ 2021 թվականի մարտի 25-ին ընդունվել է «Հայաստանի Հանրապետության կառավարության 2020 թվականի մարտի 26-ի N 356-Լ և 2020 թվականի մարտի 31-ի N 416-Լ որոշումներում փոփոխություն և լրացում կատարելու մասին» ՀՀ կառավարության N 417-Լ որոշումը, համաձայն որի, Կորոնավիրուսի տնտեսական հետևանքների չեզոքացման երկրորդ միջոցառման շրջանակում մինչև 2021 թվականի հոկտեմբերի 1-ը շարունակվել է ֆիզիկական անձանց 0% տոկոսադրույքով, մինչև 1 մլն դրամ վարկերի տրամադրման գործընթացը։

Հայաստանի Հանրապետության կառավարության 2019 թվականի մարտի 7-ի  N 184-Լ որոշմամբ հավանության է արժանացել Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը: Ծրագրով վերանայվել են գործընթացի մեխանիզմները, մասնավորապես վարկերի մայր գումարը սահմանվել է 3-15 մլն դրամի սահման​ներում: Հայաստանի Հանրապետության կառավարության 2014 թվականի դեկտեմ​բերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի համար վար​կերի տոկոսադրույքի սուբսիդավորումն իրականացվում է այնպիսի չափաքանակով, որպեսզի վարկերը տնտեսավարողներին տրամադրվեն 0 % տոկոսադրույքով: Բացի այդ կորոնավիրուսի տնտեսական հետևանքների չեզոքացման նպատակով Ծրագրի շրջանակում 2020 և 2021 թվականներին վարկերը բոլոր տնտեսավարողներին հասանելի էին 0 % տոկոսադրույքով, ներառվել էր մինչև 1,0 մլն դրամ վարկերի տրամադրումը, սահմանվել էին առանձին ուղղություններով վարկերի տրամադրում՝ մինչև 50,0 մլն դրամ։

2022 թվականին ծրագրում կատարվել են փոփոխություններ՝ վարկերի գումարը սահմավել է 3-15 մլն դրամ, վարկի մարման ժամկետը՝ մինչև 3 տարի, սահմանվել են վարկերի տրամադրման կոնկրետ նպատակային ուղղություններ՝
1. մեղվամայրերի, մեղվաընտանիքների, ինչպես նաև փեթակների ձեռքբերում,

2. անասնաշենքերի կառուցում և տեխնոլոգիական ապահովում,

3. գյուղատնտեսական կենդանիների («Անասնաբուժության մասին» Հայաստանի Հանրապետության օրենքի 3-րդ հոդվածի 18-րդ կետ) ձեռքբերում,

4. անասնակերի ձեռքբերում,

5. սերմերի, սածիլների և տնկիների ձեռքբերում,

6. գյուղատնտեսական նշանակության հողի ձեռքբերում,

7. հողի և գյուղատնտեսական մշակաբույսերի մշակության, ագրոտեխնիկական միջոցառումների իրականացման համար անհրաժեշտ շրջանառու միջոցների և ծառայությունների ձեռքբերում,

8. տնամերձ հողամասերում ոռոգման արդիական համակարգերի ներդրում,

9. ագրովերամշակման ոլորտի արտադրական նշանակության շենքերի, շինությունների կառուցում և վերակառուցում.

Տրամադրվող վարկերի տոկոսադրույքների մասնակի սուբսիդավորումը Հայաս​տանի Հանրապետության պետական բյուջեի միջոցների հաշվին, հանդի​սանալով պետություն-մասնավոր հատվածների համագոր​ծակցության առավել արդյունավետ ձևե​րից մեկը, հնարավորություն կընձեռի դիվերսիֆիկացնել գյուղատնտե​սության վարման առկա ռիսկերը 3 կողմերի՝ պետության, վարկավորող կազմա​կեր​պություն​ների և գյուղատնտե​սությունում տնտեսա​վարողների միջև:

Տրամադրվող վարկերի տոկոսադրույքի մասնակի սուբսիդավորման արդյուն​քում`
· կբարձրանա  ոլորտում վարկունակ պահանջարկի մակարդակը, ինչը կհան​​գեց​նի համա​խառն արտադրանքի աճին,

·  էականորեն կնվազեն բանկերի և վարկային կազմակերպությունների ռիս​կերը, 

· կբարձրանա գյուղատնտեսության ոլորտի ներդրումային գրավչու​թյունը,

· կընդլայնվեն գյուղատնտեսությունում տնտեսավարողների կարողություն​ները, սահ​մանված ժամկետում և պահանջներին համապատասխան կիրականացվեն գյուղա​տնտեսա​կան մթերքների արտադրության կազմակերպման աշխատանքները, հնարավորու​թյուններ կապահովվեն ագրոտեխնիկական պահանջների կատարման, անասնապա​հու​թյունում գյուղա​տնտե​սական կենդանիների տոհմային և մթերատու հատկանիշների բարելավման, արտա​դրության արդյունավետության բարձրացման համար,

· կստեղծվեն հնարավորություններ գյուղատնտեսությունում արդիական տեխնո​լոգիաների ներդրման, տնտեսությունների խոշորացման, վարկառուների ռեեստրի վարման միջոցով վարկավորման առաջնահերթ խնդիրների բացահայտ​ման համար,

· ոլոր​տում մասնավոր ներդրումները կավելանան տարեկան միջին հաշվով 20.0 մլրդ դրամով, որը հնարավորություն կստեղծի շահառու տնտեսավարողների տնտեսու​​թյունների կայունաց​ման, կապիտալ ներդրումների ավելացման, ընդլայն​ված ծավալ​ներով արտադ​րության շարունակման և արդիական տեխնոլո​գիաների ներ​դրման համար:

Ծրագրի շրջանակում սկսած 2017 թվականի սեպտեմբերի 14-ից մինչև 2021 թվականի դեկտեմբերի 31-ն ընկած ժամանակահատվածում տրամադրվել է ընդհանուր առմամբ 81131 միավոր վարկ ավելի քան 198.6 մլրդ դրամ գումարով։ Վարկերի տոկոսադրույքի սուբսիդավորման գումարը կազմել է շուրջ 18.6 մլրդ դրամ։ 2017 թվականի սեպտեմբերի 14-ից մինչև դեկտեմբերի 31-ն ընկած ժամանակահատվածում տրամադրվել է 913 միավոր վարկ 4.2 մլրդ դրամ գումարով, իսկ միայն 2021 թվականի ընթացքում՝ 29487 միավոր վարկ 72.9 մլրդ դրամ գումարով և սուբսիդավորման գումարը կազմել է 9.8 մլրդ դրամ: Ծրագրի մեկնարկից տրամադրված վարկերի շուրջ 18 %-ը տրամադրվել է կանանց, իսկ միայն 2021 թվականին՝ ընդամենը վարկերի շուրջ 20 %-ը` 5307 միավորը տրամադրվել է կանանց։
Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրի արդյունավետությունը բարելավելու նպատակով 2021  թվականին կատարված լրացումներով ծրագրի ընդգրկման շրջանակն ավելացվել է շարժական և շարժական մոդուլային սպանդանոցներով, սպանդանոցային ծառայություն մատուցողի կողմից ձեռք բերվող մսեղիքի տեղափոխման տրանսպորտային միջոցներով, ինչպես նաև տրամադրվող սարքավորումների օգտագործման ոլորտներով։ 

Գյուղատնտեսական հումքի մթերումների (գնումների) նպատակով տրամադրվող վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում Հայաստանի Հանրապետության կառավարության կողմից մինչև 2021  թվականի դեկտեմբերի 31-ը տրամադրվել է մինչև 50%-ի չափով բյուջետային երաշխիք, բայց ոչ ավելի, քան 2020 թվականին արտահանված արտադրանքի արժեքը։

Հանրապետությունում ինտենսիվ այգեգործության զարգացման, ոռոգման առաջադիմական տեխնոլոգիաների ներդրման, ոռոգման ջրի արդյունավետ օգտագործման, ինչպես նաև բարձրարժեք մշակաբույսերի մշակության խթանման նպատակով Կառավարության 2021  թվականի 3 հունիսի N 927-Լ որոշմամբ հաստատվել է ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագիրը, որում միավորվել են Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության, Հայաստանի Հանրապետության գյուղատնտեսությունում կարկտապաշտպան ցանցերի ներդրման համար տրամադրվող վարկերի տոկոսավճարների սուբսիդավորման և Ոռոգման արդիական համակարգերի ներդրման համաֆինանսավորման ծրագրերը՝ հաշվի առնելով, որ կարկտապաշտպան ցանցերը և ոռոգման կաթիլային համակարգերը որպես կանոն ներդրվում են այգեգործության բնագավառում (գործող ծրագրերի շրջանակում կարկտապաշտպան ցանցերն ամբողջությամբ, իսկ ոռոգման արդիական համակարգերի շուրջ 90%-ը ներդրվել են այգիներում)։ Նախագծում ներառվել է նաև ոչ ավանդական բարձրարժեք մշակաբույսերի մշակման և ջրավազանների կառուցման համար անհրաժեշտ մատչելի ֆինանսական ռեսուրսների ձեռքբերման հնարավորությունը,  ինչպես նաև ճշգրտվել են գործող ծրագրերում 1 հա-ի վրա կատարվող ծախսերը, սահմանվել են նախագծի շրջանակում թույլատրելի տարածքների նվազագույն և առավելագույն սահմանաչափերը, հստակեցվել է անհրաժեշտ փաստաթղթերի ցանկը և բովանդակությունը։ 

2021 թվականին շարունակվել է գյուղատնտեսության ապահովագրության պետական աջակցության ծրագիրը, որի շրջանակում 2021 գյուղատնտեսական տարվա համար ապահովագրվող մշակաբույսերի ցանկը և ծրագիրն ընդգրկող մարզերի շրջանակն ընդլայնվել է՝ ներառելով կարտոֆիլ, սալոր, ձմերուկ/սեխ մշակաբույսերը։
Հանրապետությունում գարնանացան հացահատիկային, հատիկաընդեղեն և կերային որոշ մշակաբույսերի, աշնանացան ցորենի սերմերի գնի մասնակի սուբսիդավորման կամ փոխհատուցման  միջոցով  ռազմական և արտակարգ դրության հետևանքների՝ մասնավորապես օգտագործվող արոտավայրերի կրճատման արդյունքում անասնակերի ապահովման խնդիրների մեղմման,  պարենամթերքի ինքնաբավության մակարդակի բարձրացման և տնտեսավարող սուբյեկտների եկամուտների ավելացման նպատակով իրականացվել է աշնանացան ցորենի և գարնանացան հացահատիկային, հատիկաընդեղեն և կերային որոշ մշակաբույսերի արտադրության խթանման պետական աջակցության ծրագրեր։
Գյուղատնտեսության համախառն արտադրանքի արժեքը ընթացիկ գնե​րով և համախառն արտադրանքի աճը 2016-2021թթ. համար ներկայացված է աղյուսակ 1-ում։
Աղյուսակ 1

Գյուղատնտեսության համախառն արտադրանքը 2016-2021թթ.

	Տարի
	Բուսաբուծություն
	Անասնաբուծություն
	Գյուղատնտեսություն

	
	Համախառն
ար​տադ​րանքը, մլրդ դրամ
	Համախառն արտադրանքը, մլրդ դրամ
	Համախառն արտադրանքը, մլրդ դրամ

	2016
	519
	389
	908

	2017
	468
	438
	907

	2018
	412
	478
	890

	2019
	410.4
	442.4
	852.8

	2020
	383.8
	435.5
	819.3

	2021
	469,4
	463,6
	933


Գյուղատնտեսության համախառն արտադրանքի ծավալը հաշվարկվում է անասնաբու​ծութ​յան և բուսաբուծության արտադրանքի հանրագումարով: 

2021թ․ տվյալներով գյուղա​տնտե​սության համախառն արտադրանքի 50.3%-ը բաժին է ընկնում բուսա​բու​ծության ճյուղին, իսկ 49.7%-ը՝ անասնաբուծությանը։
Գյուղատնտեսական մշակաբույսերի տարածքները և համախառն արտա​դրանքի ցու​ցա​նիշ​​ները 2016-2021թթ. ներկայացված են 2-րդ և 3-րդ աղյուսակներում։
Աղյուսակ 2

Գյուղատնտեսական հիմնական մշա​կա​բույսերի ցանքատարածությունները

                                                                                                    (հազ․ հա)

	Գյուղատնտեսական 
դաշտային մշակաբույսերը
	2016թ.
	2017թ.
	2018թ.
	2019թ
	2020թ․
	2021թ․
	2021թ. 2020թ. նկատմամբ,%

	Հացահատիկային և հատիկաընդեղեն մշակաբույսեր
	198.1
	155.2
	130.2
	121․4
	121.5
	124․8 
	102.7

	Կարտոֆիլ
	28.9
	25.3
	22.1
	20․4
	20.5
	20 
	97.9

	Բանջարեղեն
	30.2
	28.3
	21.6
	20․6
	21.0
	19․2
	91.3

	Բոստանային մշակաբույսեր
	7.3
	6.8
	4.6
	4․2
	3.9
	4․ 5
	113.3

	Կերային մշակաբույսեր
	85.6
	74.1
	61.7
	58․6
	53.6
	55․6
	103.7

	Տեխնիկական մշակաբույսեր
	3.2
	2.5
	2.1
	1․6
	1.4
	1․3
	98.8

	Ընդամենը
	353.4
	294.0
	242.3
	226․8
	221.9
	225.6
	101.8


Աղյուսակ 3

Գյուղատնտեսական հիմնական մշա​կա​բույսերի արտադրության ծավալները

                                                                                                                                                            (հազ.տոննա)

	Բուսաբուծական հիմնական մթերքները
	2016թ.
	2017թ.
	2018թ.
	2019թ․
	2020թ․
	2021թ․
	2021թ.

 2020թ.
նկատ​մամբ, %

	Հացահատիկային և հատիկաընդե​ղենային մշակա​բույ​սեր
	604.2
	302.4
	337.6
	198․7
	243․0
	153.2
	62.3

	Կարտոֆիլ
	606.3
	547.4
	413.1
	404․1
	427․3
	364.6
	83.4

	Բանջարեղեն
	968.6
	861.0
	529.2
	621․6
	650․7
	619.4
	89.4

	Բոստանային մշակաբույսեր
	236.1
	215.8
	126.7
	128․0
	119․5
	131.8
	104.1

	Պտուղ
	242.6
	361.6
	343.4
	289․8
	254․9
	322.9
	117.7

	Խաղող
	178.8
	209.9
	179.6
	217․4
	264․8
	237.0
	83.7


  Գյուղատնտեսական հիմնական կենդանիների գլխաքանակի փոփոխությունը 2016-2021թթ. ներկայացված է 4-րդ աղյուսակում։
Աղյուսակ 4

Գյուղատնտեսական կենդանիների գլխաքանակը

(հազ․  գլուխ)

	Գյուղատնտեսական կենդանիներ
	2015թ.
	2016թ.
	2017թ.
	2018թ.
	2019թ․
	2020թ․
	2020թ.

2019թ.
նկատմամբ 
%

	Խոշոր եղջերավոր անասունների 
գլխաքանակը
	701.5
	655.8
	590.6
	571.8
	579․3
	613․4
	105.9

	այդ թվում` կովեր 
	318.6
	296.0
	266.8
	253.9
	251․7
	265․8
	105.6

	Խոզերի  գլխաքանակը 
	174.7
	175.5
	166.8
	197.8
	223․2
	200․2
	89.7

	Ոչխարների և այծերի գլխաքանակը 
	778.1
	727.1
	660.1
	638.2
	662․5
	693․4
	108.4

	Թռչունների գլխաքանակը 
	3942.8
	3814.2
	4406.4
	4152.0
	4568․1
	4203․ 7
	95.6


Անասնապահական հիմնական մթերքներից 2020 թվա​​​կա​նին նախորդ տարվա նկատմամբ նկատվում  է մսի և կաթի արտադրության ծավալների աճ։
Անասնապահական հիմնական մթերքների արտադրության ծավալները ներկայացված են 5-րդ աղյուսակում:

 Աղյուսակ 5

Անասնապահական հիմնական մթերքների արտադրության ծավալները

	Անասնապահական հիմնական մթերքները
	Չափի 
միավորը
	2016թ.
	2017թ.
	2018թ.
	2019թ․
	2020թ․
	2021թ․
	2021թ.
2020թ.
նկատ․, %

	Միս (կենդանի քաշով)
	հազ.տ
	187.1
	192.5
	190.3
	188․8
	189.6
	193.1
	101.8

	Կաթ
	հազ.տ
	754.2
	758.2
	697.7
	695․7
	654.3
	670.6
	102.5

	Ձու
	մլն հատ
	694.6
	683
	726.8
	720․6
	754.6
	701.9
	93.0


Գործող վերամշակող ընկերությունների կայուն գործունեության արդյունքում բարելավվել է գյուղատնտեսական մթերքների իրացման վիճակը:
 ՀՀ էկոնոմիկայի նախարարության կողմից իրականացվող ծրագրերի և դրանց շրջանակներում իրականացվող միջոցառումների նկարագրությունների, հատկացված ֆինանսավորման գումարների, ոչ ֆինանսական արդյունքային ցուցանիշների և թիրախավորված վերջնարդյունքների վերաբերյալ տեղեկատվությունը տես՝ Հավելված 3, իսկ իրականացվող նոր նախաձեռնությունների մասով տեղեկատվությունը՝ տես Հավելված 3-nor:
� ՀՀ ԱՎԾ հրապարակումներ, ՀՀ սոցիալ-տնտեսական վիճակը 2020-2021թթ․ հունվար-դեկտեմբերին,  Երևան 2022, էջ 22:





� ՀՀ ԱՎԾ հրապարակումներ, Գյուղատնտեսական մշակաբույսերի ցանքային տարածությունները, բազմամյա տնկարկների տարածությունները, համախառն բերքը և միջին բերքատվությունը 2021 թվականին, երևան 2021, էջ 8-13, 2021 թվականի բերքի տակ կատարված գյուղատնտեսական մշակաբույսերի ցանքերի համատարած հաշվառման հանրագումարները, էջ 10-11։


� ՀՀ ԱՎԾ հրապարակումներ, ՀՀ սոցիալ-տնտեսական վիճակը 2021թ․  հունվար-դեկտեմբերին,  Երևան 2022, էջ 24-25:


� ՀՀ ԱՎԾ հրապարակումներ, Գյուղատնտեսական կենդանիների համատարած հաշվառման հանրագումարները 2021թ․ հունվարի 1-ի դրությամբ, Երևան 2021թ, էջ 5-6, ՀՀ սոցիալ-տնտեսական վիճակը 2021 թվականի հունվար-դեկտեմբերին, էջ 23:


� ՀՀ ԱՎԾ, � HYPERLINK "https://www.armstat.am/file/article/sv_12_19a_122.pdf" �https://www.armstat.am/file/article/sv_12_19a_122.pdf�։

